
 

Møtebok Fellesstyret for Ullensvang statsallmenning 

Tidspunkt: Torsdag 14. november 2019 kl. 1800-1930 

Stad: Kommunestyresalen, Odda rådhus 

Desse møtte: Steinar Langesæter, Eivind Tokheim, John Helge Rasmussen, Mariann 

Nordstoga Berge (vara for Ørjan Angell), Ragnar Ystanes, Synnøva Sæbø 

Andre til stades på møtet: Steinar Lund (sekretær) 

 

 

Saker til styremøtet: 

FUS 16/19: Meldingar 

FUS 17/19: Oppsummering etter sesongen 

FUS 18/19: Orientering om økonomi 

FUS 19/19: Innspel til festekontraktar for Tyssevassbu og Torehytten 

FUS 20/19: Fordeling av overskotet frå fellesfiskekortet 

FUS 21/19: Eventuelt 

 

 

 

 

 

 

 

 

 

 

 

 

Eivind Tokheim/s/   Steinar Langesæter/s/  Mariann Nordstoga Berge/s/ 

 

Ragnar Ystanes/s/  Synnøva Sæbø/s/    John Helge Rasmussen/s/ 

 

 

 
Kopi til: 

Fjellstyremedlemmer Statskog 

Varamedlemmer Odda kommune 

Fjellstyra på Hardangervidda as Ullensvang herad 

Norges Fjellstyresamband Hardanger Folkeblad 

Fjellstyra kring Hardangervidda  

 



 

FUS 16/19: Meldingar 
 

Saksdokument: 

2019.05.16-612.3 Fellesstyret - Tilbakemelding på søknad om samjakt 

2019.05.16-612.3 Private vald i Ullensvang - Tilbakemelding på søknad om samjakt 

2019.05.16-612.3 Odda Storvald HA 296 - Tilbakemelding på søknad om samjakt 

2019.08.14-010 Statskog - Etterspurnad tal på bruksrettshavarar som soknar til Ullensvang 
statsallmenning 

2019.08.26-010 Fellesstyret - Tilbakemelding på førespurnad om tal bruksberettinga som soknar til 
Ullensvang statsallmenning 

2019.08.27-415.0 Hordaland fylkeskommune - Orientering om søk etter førhistorisk busetnad rundt 
Raudnosvatnet og søk i smeltesona rundt Storfonn 

2019.09.25-434 Fellesstyret - Søknad om landingsløyve, stengerunde 

2019.09.25-434 Tilsynsutvalet- Landingsløyve, stengerunde 

2019.10.09-620 NINA-Rypeforvaltning i 15 utvalgte jaktterreng i Sør-Norge 

 

Saksutgreiing: 

Gjennomgang av postliste på møtet. 

 

Framlegg til vedtak: 

Inga framlegg til vedtak 

 

Referat: 

Kort gjennomgang ved sekretær. 

 

Vedtak (sak FUS 16/19): 

Fellesstyret tek meldingane til orientering. 

 

 

 

 

 

 

 



 

FUS 17/19: Oppsummering etter sesongen 

 

Saksdokument: 

 

 

Saksutgreiing: 

 Tal kort selde Netto omsetnad 2019 

Stongfiskekort   

Døgnkort stongfiske Ullensvang 41 3587,5 

2-døgnskort stongfiske Ullensvang 50 7656,25 

3-døgnskort stongfiske Ullensvang 62 13562,5 

Vekeskort stongfiske Ullensvang 99 30318,75 

Sesongkort stongfiske Ullensvang 6 3675 

SUM 258 58800 

   

Fiskekort innanbygdsbuande (garnfiskekort)   

Kun for innanbygds: Sesongkort fiske 91 32480 

Kun for innanbygds: Vekeskort fiske 47 10500 

SUM 138 42980 

   

Vekeskort garnkort utanbygds 18 8662,5 

SUM 18 8662,5 

   

Fellesfiskekortet   

Vekeskort Ullensvang, Eidfjord, Ulvik, Røldal 334 146125 

Sesong, Ullensvang, Eidfjord, Ulvik, Røldal 57 49875 

SUM 391 196000 

   

Jakotkort Småvilt   

Dagskort småvilt innanbygdsbuande i Ullensvang og Odda 15 1312,5 

Dagskort småvilt utanbygdsbuande 129 22575 

Sesongkort småvilt utanbygds 5 8750 

Vekeskort småvilt innanbygdsbuande i Ullensvang og Odda 12 5250 

Vekeskort småvilt utanbygds 14 12250 

SUM 175 50137,5 

   

Smårovviltkort 7 612,5 

SUM 7 612,5 

 



 

Fiskekort 

Det er selt 396 fiskekort for Ullensvang statsallmenning i 2019. Av desse er 138 fiskekort for 

innanbygdsbuande (garnkort). Netto omsetnad er 101.780,-. Tilsvarande tal for 2018 var 376 selde 

kort (145 fiskekort for innanbygdsbuande), og netto omsetnad på 91.675,-.  

I tillegg er det selt 18 vekeskort garn for utanbygdsbuande, med netto omsetnad på 8.662,-. 

 

Fellesfiskekortet 

Det er selt 391 fellesfiskekort, fordelt på 334 vekeskort og 57 sesongkort. Netto omsetnad er 

196.000,-.  

 2017 2018 2019 

Vekeskort Fellesfiskekortet 406 350 334 

Sesongkort Fellesfiskekortet 132 47 57 

 538 397 391 

 

Småviltjakt 

Det er selt 175 jaktkort for småvilt, fordelt på 144 dagskort, 26 vekeskort og 5 sesongkort. Netto 

omsetnad er 50.137,50,-. I jaktsesongen 2018-2019 blei det selt 131 kort, med ei netto omsetnad på 

35.350,-. 

Fangstrapportane viser så langt at det er jakta 138 fjellrype, 136 lirype, 3 raudrev, 7 ravn og 10 

røyskatt. Det er rapportert at det er jakta 200 dagar, med fangst på 120 av desse dagane. 

 

Smårovviltkort 

Det er selt sju smårovviltkort, med ei netto omsetnad på 612,50,-. 

 

Hytteutleige 

Hytta ved Holmavatnet har blitt leigd ut via Scanatura i sommar og haust. Hytta blei leigd ut 27 

netter, med ein netto omsetnad på 5.197,50,-. 

 

Framlegg til vedtak: 

Inga framlegg til vedtak. 

 

Referat: 

Kort gjennomgang ved sekretær. 

 



 

Vedtak (sak FUS 17/19): 

Fellesstyret tek orienteringa til etterretning. 

 

 

FUS 18/19: Orientering om økonomi 

 

Saksdokument: 

 

Saksutgreiing: 

Inntektene ligg an til å bli nokså likt som budsjettert. Noko høgare enn budsjettert for jaktkort 

småvilt, og noko lågare for fiskekort stongfiske (med dagens fordeling av overskot frå 

fellesfiskekortet). 

Utgiftene har stort sett vore som budsjettert, med eit tillegg for investering i ny båt på Litlos 

(24.000,-). 

Fellesstyret har 298.034,- på konto 28.10.2019. 

 

Framlegg til vedtak: 

Inga framlegg til vedtak. 

 

Referat: 

Kort gjennomgang.  

Ingen merknadar. 

 

Vedtak (sak FUS 18/19): 

Fellesstyret tek orienteringa til etterretning. 

 

 

 

 

 

 

 



 

FUS 19/19: Innspel til festekontraktar for Tyssevassbu og Torehytten 

 

Saksdokument: 

 

Saksutgreiing: 

Statskog skal lage nye festekontraktar for Torehytten og Tyssevassbu. Dei har bedt 

Fellesstyret kome med innspel om punkta i festekontraktane som omhandlar reinsjegerar og 

fjellstyret sine rettar til bruk av hyttene.  

Torehytten:  

13. Reinsjegere skal kunne bruke sikringshytta under villreinjakta. Jegerne skal registrere seg 

og betale på vanlig måte etter Turistforeningens regler for hyttene. 

 

Tyssevassbu: 

14. Særbestemmelser 

Fjellstyret skal ha rett til å nytte hytten ved Tyssvatn til en hver tid for oppsynstjeneste og til 

det arbeid fjellstyret driver. 

 

Statskog spør om det er vesentleg at punkt 13 i kontrakten for Torehytten blir vidareført. I 

utgangspunktet har alle lik rett til å overnatte på hyttene til turistforeningen, så det er ikkje 

sikkert det har stor praktisk betydning å oppretthalde punktet. Sekretær kjenner ikkje til at 

jegerar har blitt nekta overnatting på dnt-hyttene. Samtidig er det ingen grunn til å gi frå seg 

«rettar» som er kontraktfesta. Det kan difor vere fornuftig å be om at punkt 13. blir 

oppretthalde i kontrakten. 

Statskog spør om Fellesstyret har ein eigen avtale med turistforeininga om bruk av 

Tyssevassbu, eller om punkt 14 bør oppretthaldast i festekontrakten. Sekretær kjenner ikkje til 

at det finns ein eigen avtale om retten til bruk av hytta. Det er difor viktig at dette punktet blir 

oppretthalde i festekontrakten. 

 

Framlegg til vedtak: 

Fellesstyret for Ullensvang statsallmenning ber om at fyljande punkt i kontraktane blir 

oppretthalde: 

Festekontrakt for Torehytten: 

12. Oppsynet på Hardangervidda har fortrinnsrett til å nytte sikringshytta for overnatting. 

Registrering og betaling skjer på vanlig måte etter Turistforeningens regler for hyttene. 

Festekontrakt for Tyssevassbu: 

14. Særbestemmelser 



 

Fjellstyret skal ha rett til å nytte hytten ved Tyssvatn til en hver tid for oppsynstjeneste og til 

det arbeid fjellstyret driver. 

 

Referat: 

Merknad frå sekretær: I framlegg til vedtak er det kome med feil punkt frå festekontrakten for 

Torehytten - rett punkt skal vere nr. 13, som skildra i saksutgreiinga. 

Det var semje om å be om at punkta blir oppretthalde. 

Vilkåra for bygging av Torehytten blei diskutert. Fellesstyret ber sekretær finne fram til 

byggjeløyva for turisthytta og sikringshytta.  

 

Vedtak (sak FUS 19/19): 

Fellesstyret for Ullensvang statsallmenning ber om at fyljande punkt i kontraktane blir 

oppretthalde: 

Festekontrakt for Torehytten: 

13. Reinsjegere skal kunne bruke sikringshytta under villreinjakta. Jegerne skal registrere seg 

og betale på vanlig måte etter Turistforeningens regler for hyttene. 

Festekontrakt for Tyssevassbu: 

14. Særbestemmelser 

Fjellstyret skal ha rett til å nytte hytten ved Tyssvatn til en hver tid for oppsynstjeneste og til 

det arbeid fjellstyret driver. 

 

 

 

 

 

 

 

 

 

 

 

 



 

FUS 20/19: Fordeling av overskotet frå fellesfiskekortet 

 

Saksdokument: 

 

Saksutgreiing: 

Det blei teke initiativ til å endre på fordelingsnøkkelen for overskotet frå fellesfiskekortet for eit par 

år sidan. Røldal fjellstyre, Ulvik fjellstyre og Fellesstyret for Ullensvang statsallmenning ynskjer å 

endre fordelinga til å spegle vassarealet på statsallmenningane. Eidfjord fjellstyre har kome med 

framlegg om ei fordeling der 60% blir fordelt etter den gamle fordelingsnøkkelen, 20% blir fordelt 

etter vassareal, og 20% blir nytta direkte til marknadsføringstiltak. Dei fire fjellstyra kom ikkje til 

semje om ei ny fordeling. 

Før 2019-sesongen var det semje om å sjå an kva fangstrapporteringa for denne sesongen viser før 

ein tok opp att diskusjonen. Fangstrapporteringa er lagt opp slik at ein skal rapportere kvar for ein 

statsallmenning ein har fiska i.  

Det er seld 391 fiskekort i 2019. Per 28.10.2019 har det kome inn fangstrapport på 343 av desse 

korta (87,7%). Resultatet av fangsrapporteringa er vist i tabell 1. Resultatet viser at så mange som 

141 av 154 (91,6%) rapporterer at dei berre har fiska i ein statsallmenning. Fordelinga mellom dei fire 

statsallmenningane er som fylgjer: Eidfjord 49.4%, Ullensvang 35,4%, Røldal 8.8% og Ulvik 6,5%.  

Det er nokre moment ved denne fangsrapporteringa ein må merke seg: 

- Det blir ikkje registrert kor ein har fiska når ein ikkje har fått fisk. Dersom ein rapporterer 0 i 

fangst så er rapportsystemet til Inatur slik at ein då ikkje kan rapportere kva for ein 

statsallmenning ein har fiska i. 

- Det er usikkert om fiskarane rapporterer inn all fangst. Det er nærliggjande å tenkje at mange 

rapporterer for ein dag, men droppar å registrere fangst for resten av turen. Dette blir 

sjølvsagt berre spekulering, og det er uansett usikkert korleis dette slår ut på statistikken. 

 

 

 

 

 

 

 

 

 

 

 

 

 

 

 

 

 



 

Tabell 1. Resultat frå fangstatstistikken for fellesfiskekortet. Tabellen viser kor mange fiskarar som har rapportert fangst i 
kvar av dei moglege kombinasjonane. For kvar kombinasjon er andelen av totalen fordelt på statsallmenningane det er fiska 
på (Døme: eit kort som er nytta på tre statsallmenningar gir 33,33% på kvar av statsallmenningane). Kor stor andel av 
fiskekorta som er nytta på kvar statsallmenning er vist nedst. 

 

Tal 
fiskarar 
som har 
rapportert 
fangst 

Eidfjord Røldal Ullensvang Ulvik SUM 

Eidfjord, Røldal, Ullensvang, 
Ulvik 

0 0 0 0 0 0 

Eidfjord, Røldal, Ullensvang 0 0 0 0  0 

Eidfjord, Røldal 1 0,003247 0,003247   0,006493506 

Eidfjord, Ullensvang, Ulvik 0 0  0 0 0 

Eidfjord, Ullensvang   6 0,019481  0,019481  0,038961039 

Eidfjord, Ulvik 1 0,003247   0,003247 0,006493506 

Eidfjord 72 0,467532    0,467532468 

Røldal, Ullensvang, Ulvik 0  0 0 0 0 

Røldal, Ullensvang   4  0,012987 0,012987  0,025974026 

Røldal, Ulvik 0  0  0 0 

Røldal 11  0,071429   0,071428571 

Ullensvang, Ulvik 1   0,003247 0,003247 0,006493506 

Ullensvang   49   0,318182  0,318181818 

Ulvik 9    0,058442 0,058441558 

Eidfjord, Røldal, Ulvik 0 0 0  0 0 
       

       

       

 154 49,35 % 8,77 % 35,39 % 6,49 % 1 

 

Dersom fangststatistikken speglar kor fiskekorta blir nytta, tyder det på at dei fleste kunne ha kjøpt 

fiskekort på ein av statsallmenningane i staden for å kjøpe fellesfiskekortet. Det er usikkert kvifor så 

mange ser ut til å berre fiske på ein statsallmenning. Moglege årsaker til dette kan vere: 

1. Det blir kjøpt fiskekort for fleire statsallmenningar i tilfelle ein kjem til å fiske over eit større 

område. 

2. Fangstrapporteringa er feil – det blir fiska i fleire statsallmenningar, men fiskarane bryr seg 

ikkje med å rapportere all fangst. 

3. Fiskarane finn ikkje fram til fiskekortet for den statsallmenningen dei planlegg å fiske i, og 

kjøper fellesfiskekortet fordi det er dette fiskekortet dei finn på Inatur. 

 

 

 

 

 



 

Tabellen under viser gamal fordelingsnøkkel, fordeling etter vassareal, Eidfjord sitt forslag, og 

fordeling etter resultat av fangstrapportane for 2019. 

 Gamal fordelingsnøkkel Vassareal 

Forslag Eidfjord (60% grunnlag 
gamal fordelingsnøkkel, 20% 
grunnlag vassareal)* 

Resultat av 
fangstrapportar 
2019 

Eidfjord 70,4 % 32,7 % 61,0 % 49,4 % 

Ulvik 8,4 % 17,1 % 10,6 % 6,5 % 

Ullensvang 16,6 % 36,4 % 21,6 % 35,4 % 

Røldal 4,6 % 13,8 % 6,9 % 8,8 % 

SUM 100,0 % 100,0 % 100,0 % 100,0 % 

* I tillegg kjem 20% som skal nyttast direkte til marknadsføring. 

 

Det er på høg tid at dei fire fjellstyra blir samde om ei ny fordeling av overskotet av fellesfiskekortet. 

Sakshandsamar tilrår at dette blir diskutert i alle fjellstyra på fyrstkommande styremøte, og at ein 

prøver å kome fram til semje om ei ny fordeling. Det kan med fordel drøftast mellom fjellstyra i 

samband med haustmøtet i Eidfjord 22. – 23. november. 

Resultatet av fangstrapporteringa i 2019 er som nemnt over ikkje ein fasit for korleis korta blir brukt.  

Det kan endre seg frå år til år, og det kan vere feil i rapporteringa. Men det er ein peikepinn på den 

faktiske bruken av korta. Ei løysing for å jamne ut eventuelle feil er at ein viss prosent blir delt likt 

mellom fjellstyra, medan resten blir fordelt etter resultatet av fangstrapporteringa. Dette vil føre til 

at delen til dei største (Eidfjord og Ullensvang) blir litt mindre, og delen til dei minste (Røldal og Ulvik) 

blir litt større. Ei fordeling med 2,5% i botn til kvart fjellstyre, og resten etter resultatet av 

fangstrapporteringa, gir fyljande endring i fordelinga:  

 

Resultat 
fangstrapportar 
2019 

Resultat av 
fangstrapportar 2019 
med 2,5 % i botn til 
kvart fjellstyre 

Eidfjord 49,4 % 46,9 % 

Ulvik 6,5 % 8,3 % 

Ullensvang 35,4 % 34,4 % 

Røldal 8,8 % 10,4 % 

 100,0 % 100,0 % 

 

Sakshandsamar tilrår at fjellstyra blir einige om ei fordeling som speglar den faktiske bruken av kortet 

i større grad enn dagens fordelingsnøkkel. Ei ny fordeling er avhengig av semje mellom alle fire 

fjellstyra. Saka bør difor drøftast i kvart enkelt fjellstyre før haustmøtet i Eidfjord. 

 

Framlegg til vedtak: 

Inga framlegg til vedtak. 

 



 

Referat: 

Det var semje om at leiar og nestleiar forsøker å kome til semje med dei andre fjellstyra om ei 

ny fordeling som i større grad speglar den faktiske bruken av fiskekortet. Det blir teke 

utgangspunktet i ei fordeling basert på resultatet av fangstrapporteringa for 2019, med 2,5% i 

botn til kvart fjellstyre. Det vil bli foreslått å på sikt kome fram til ei endeleg fordeling basert 

på fangststatistikken for dei neste 3-4 åra. 

 

Vedtak (sak FUS 20/19): 

Leiar og nestleiar diskuterer fordelingsnøkkelen med dei andre fjellstyra i samband med 

haustmøtet i Eidfjord, med utgangspunkt i konklusjonen i referatet. 

 

FUS 21/19: Eventuelt 

Steinar Langesæter tok opp at han ynskjer å halde eit telefonmøte med ei sak om prosessen 

rundt ny fjellstyrestruktur. Bakgrunnen for dette er tankar om at det er ein uavklart situasjon 

knytt til val av nytt fjellstyre. Det blei konkludert med at telefonmøtet blir halde torsdag 28. 

november kl. 1800. 

 

 


